
Naqqiut 2 

Siunnersuut 7. marts 2019-imeersoq taarserpaa 

(Kalaallisut siunnersuummi oqaasertanik iluarsiisoqarpoq, siunnersuutillu taaguutaanik) 

 

Uunga siunnersuut: Unammilleqatigiinneq pillugu Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx 2019-imeersoq 

(Attaveqaqatigiissutinik elektroniskiusunik suliassaqarfimmi aalajangersimasumi 

unammilleqatigiinnermik aqutsinerup aningaasalersorneqarnera Unammilleqatigiinnermut 

Ataatsimiititaliamilu ilaasortassanik toqqaasarneq) 

(Inuussutissarsiornermut Nukissiuuteqarnermullu Naalakkersuisoq) 

 

 

Saqqummiussissut 

(Inuussutissarsiornermut Nukissiuuteqarnermullu Naalakkersuisoq) 

Siullermeerinninneq 

 

 

Naalakkersuisut sinnerlugit matumuuna saqqummiutissavara: Unammilleqatigiinneq 

pillugu Inatsisartut inatsisaata allanngortinneqarneranik Inatsisartut inatsisaat. 

 

UKA 2017-imi Inatsisartut inatsisaat nutaaq nalunaarasuartaateqarnikkut aamma 

nalunaarasuartaaserinermi kiffartuussinernut tunngasoq akuersissutigineqarpoq, 

inatsisitigut siusinnerusukkut atugassarititaasimasunik ingerlatsitseqqittoq, 

nalunaarasuartaaserinermik inuussutissarsiornerup Nalunaarasuartaateqarnermut 

Aqutsisoqarfimmik, Nalunaarasuartaateqarnermut atatillugu maalaaruteqartarnermut 

ataatsimiititaliamik pilersuinermilu amigartoorutaasinnaasunik aningaasalersuinermik 

imaqartoq. Tamakkua pinerat ilutigalugu unammilleqatigiinnermut inatsit 

allannguuteqartinneqarpoq imaalillugu, Nalunaarasuartaateqarnermut maalaaruteqartarfik 

aamma attaveqaatinik ataatsimoorussamik atuinermut atatillugu suliassat aamma akinut 

atugassarititaasunullu tunngatillugu suliat attaveqaatinik ataatsimoorussamik atuinermut 

atatillugu, nuunneqarlutik Nalunaarasuartaaserinermut Aqutsisoqarfimmiit, 

Atuisartoqartarnermut Unammilleqatigiinnermullu Aqutsisoqarfimmut. 

 

Nalunarasuartaateqarnermik inuussutissarsiuteqartunit akiliisitsisarneq ukiuni arlaqartuni 

atortooreersimavoq, inatsisissatullu siunnersuummi allanngortinneqarani. Inatsisissatut 

siunnersuutikkut taamaallaat qularnaarniarneqarpoq akiliut eqqortumik 

agguaanneqartassasoq, Nalunaarasuartaaserinermut Aqutsisoqarfiup aamma 

Atuisartoqarnermut Unammilleqatigiinnermullu Aqutsisoqarfiup akornanni, suliassanik 

agguaassineq atortuusoq naapertorlugu.  

 

Tamatuma saniatigut Inatsisartut inatsisaanni § 27-imik nalilersueqqittoqartariaqarnera 

ersarissisimavoq, tamatumani Kommunit Kattuffiata atorunnaarnera tunuliaqutaalluni.  

Siunnersuullu taamaasilluni KANUKOKA-ip atorunnaarsinneqarneratigut 

qularnaariniarpoq kommunit suli ingerlaqqittumik Unammilleqatigiinnermut 

ataatsimiititaliami ilaasortaqarnissaannik.  

 

Taamatut oqaaseqarlunga siunnersuut Inatsisartuni kajumittumik suliassanngortippara.  


